
Brambrüeler 

Ausschnitte aus dem Programm 2010 
  
Wägam viela Bücka hät jetz CalmyRey  
Zruck vo Brüssel jeda Obig Ruggaweh 
Nögschtmol schickan doch dr Merz das wär ganz nätt 
Däm tuats nid weh will er kai Rückgrad hät 
 
Am Gadhaffi sina Wunsch - i mach kai Witz  
Dä find i guat dä mit der Teilig vu dr Schwyz 
Üs Bündner khönnt ma doch da Öschtericher gäh 
Und d'Schwoba - dia müassten Zürcher näh 
 
D'Nella stirbt in Rate und das scho sit Johra 
Bi jeder zwaita Talkshow liggts mer in da Ohra  
D‘Bestattig khunnt jo schinbar live uf SF2 
Denn bisch denn froh - wenn BRAITBILD häsch dahai 
 
D'Lady Gaga tuat sich oft vor Schmerza winda  
Denn sie muass dr Gigel hinaufa binda 
Wenn i das müasst denn würd i khum meh zucka 
Und ma hätti z'Gfühl i hig a Gschwür am Rugga 
 
D'STAPO findet kai meh Lüt das isch z'Problem  
Denn dia Itrittsprüafig isch halt zu extrem 
Näbscht am Läsa und am Schrieba- s'isch kai Schaiss 
Verlangt ma neuerdings no z'klina Eimolains 
 
Gott min LiablingsSänger Jackson häsch mer gnoh  
Min liablingsMovieStar dr Swayze ebaso 
min LiablingsGooli Enke träg i in mim Herz 
Min liabscht Politiker – das wär im Fall dr Merz 
 
Malaria Typhus - und Hepatitis C  
All das Elend hät dia armi Welt scho gseh 
Doch z‘schlimmschta meint dr Asylant vom Kosovo 
Isch wenn mi mora öppert zwingt go schaffa z’go 
 
Dr Schumi git z Comeback - will wieder Renna fahra  
Vermuatlich tuat Corinna zwenig spara 
Schinbar fahri au dr Niki Lauda hür 
Denn hän dia Renna endlich wieder Für 
 
Dr Tiger Futz - de spielt jetz kaime Golf  
Vom viela Hosa-abaloh heg er dr Wolf 
Wenn dä witer alles flachlait woner kennt 
Wählens ihn z'Italia no zum Präsident 
 
Bi dr Schweinegrippa isch as doch aso  
Dia isch und isch doch aifach gar nid kho 
Das Symptom das kenn i längschtens haargenau 
So gohts mer jedi Nacht dahai mit miner Frau 



I han a Burka-Lösig gfunda wo sich lohnt  
Do söt sich jedi Frau dra halta wo do wohnt 
I han als Zauberformla 30 gnoh als Schnitt 
Bisch älter traisch si -- bisch jünger traisch si nid 
 
Vo Guantanamo direkt zu üs in Jura  
Flügens First Class mit der Swiss die zwai Uigura 
Im Gegazug wärs fair das muass ma gseh 
Könnten d'Amis doch zwei Oberländer näh 
 
Han bir Beerdigung vom Jacko mehrfach ghült  
Han d'Emotiona live am Fernseh gfühlt 
I gsehn no z Bild vom Sarg und oba druf dia Vasa 
Vermuatlich isch in dera Vasa sini Nasa 
 
Mini Schwiegermuater hät - as isch fatal  
Sona Toyota mit defektam Bremspedal 
Das wird min Lottossecher han i maiar do dänkt 
Und han ara a Autobahnvignetta gschenkt 
 
Für d'Katastropha-Opfer hämer alli gschpendet  
Z'Geld wird jetz vertailt denn d'Sammlig isch beendet 
Für Haiti khunnt a Drittel in a Schala 
Dr Rescht kriagt d UBS, denn khönntz dia Boni zahla 
 
Han miar a Hundechip - gleischtet und frisiert  
Denn han i dä an Arsch vu minar Frau montiert 
Wenn si jetzta in a Boutique will dia Kuah 
Hauts‘ra automatisch d‘Schiebetüra zua 
 
Er raucht Havanna – hät a Guccigwand  
Er hät a Villa – trait a Rolex an dr Hand 
Im Benz fahrt er verbi – häsch na au erkennt 
So isch dr Buacher - üsa Kirchgmeindpräsident 
 
In Sacha Bankagheimnis isch as halt aso  
Ma hät am Budesrot doch d'Hosa abaloh 
Z ainzig Bankagheimnis wo no existiert 
Isch wia langs no goht bis d'UBS krepiart 


